
Uunga siunersuut: Unammilleqatigiinneq pillugu Inatsisartut inatsisaata allanngortinne-
qarneranik Inatsisartut inatsisaat nr. xx, xx. Xxx 2019-imeersoq 
(Attaveqaqatigiissutinik elektroniskiusunik suliassaqarfimmi aalajangersimasumi unammille-
qatigiinnermik aqutsinerup aningaasalersorneqarnera Unammilleqatigiinnermut Ataatsimii-
titaliamilu ilaasortassanik toqqaasarneq) 
(Inuussutissarsiornermut Nukissiuuteqarnermullu Naalakkersuisoq) 
 
Unammilleqatigiinneq pillugu Inatsisartut inatsisaata naleqqussaaviginiarneqarnera aammalu 
unammilleqatigiinnermut ataatsimiititaliami ilaasortassanik toqqaasarnerup nalimmassar-
niarneqarnerat pillugit Siumumiit imatut oqaaseqarfigissavagut. 
 
Unammilleqatigiinneq pillugu Inatsisartut inatsisaata pioreersup aammalu unammilleqatigiin-
nermut ataatsimiititaliami ilaasortassanik toqqaasarnerup nalimmassarniarnerisa tungavia tassa 
kanukoka atorunnaarnerata kingunerisaanik iluarsartuusseqqinneq avaqqunneqarsinnaanngitsoq 
Siumumiit isumaqataaffigaarput. 
 
Suliallu ingerlasimanerani aammalu tusarniaanermi akissutinut nalimmassaasoqartarsimanera 
maluginiakkatta ilagaat soorlu kanukoka-p atorunnaarnerata kingunerisaanik kommune-it 
unammilleqatigiinnermut ataatsimiititaliami ilaasortassanik toqqaasarnermi peqataatitaqartar-
nissaat qulakkeerniarneqarsimasoq. 
 
Siumumiillu una Inatsit pioreersoq kanukoka-p atorunnaarnerata kingunerisaanik aammalu 
ullutsinnut nalimmassarneqarneratut paasillugu annerusumik oqaaseqarfiginagu ataatsimiiti-
taliamut susassaqartumut ingerlatipparput tassanilu sukumiisumik misissorneqarnissaa 
ataatsimiititaliallu sulilluarnissaanik kissaallugu.       

